
11-25/LEY-00011. Foru-lege proiektua, Gardentasunari, Informazio Publikoa Eskuratzeari eta Gobernu Onari buruzko maiatzaren 17ko 5/2018 Foru Legea aldatzeko
Zuzenketak aurkezteko epea
2025eko abenduaren 15ean egindako bilkuran, Nafarroako Parlamentuko Mahaiak, Eledunen Batzarrari entzun ondoren, honako erabaki hau hartu zuen, besteak beste:
Azaroaren 17an Eledunen Batzarrak txosten juridiko bat eskatu zuen, Gardentasunari, Informazio Publikoa Eskuratzeari eta Gobernu Onari buruzko maiatzaren 17ko 5/2018 Foru Legea aldatzeko foru-lege proiektuak Legebiltzarraren autonomiari egokitzen ote zaion jakiteko.
Bilkura horretan bertan erabaki zen aipatu proiektutik bereiztea Nafarroako Toki Administrazioari buruzko uztailaren 2ko 6/1990 Foru Legeari dagokion edukia (11-25/LEY-00012).
Halaber, erabaki zen bi proiektuei zuzenketak aurkezteko epea txosten juridikoa ezagutu ondoren irekiko zela.
Horregatik guztiagatik, Legebiltzarreko Erregelamenduko 42. artikuluan ezarritakoarekin bat, Eledunen Batzarrari entzun ondoren, honako hau ERABAKITZEN DA:
1. Jasotzat ematea Zerbitzu Juridikoek Gardentasunari, Informazio Publikoa Eskuratzeari eta Gobernu Onari buruzko maiatzaren 17ko 5/2018 Foru Legea aldatzeko foru-lege proiektuari buruz egindako txostena, bereziki azken xedapenetako lehenengoaren edukiari eta horrek parlamentu-autonomian izan lezakeen eraginari dagokionez.
2. Zuzenketak aurkezteko epe bat irekitzea, 2026ko urtarrilaren 13ko 12:00ak arte. Epe horretan, talde parlamentarioek eta foru parlamentariek zuzenketak aurkezten ahalko dizkiete Gardentasunari, Informazio Publikoa Eskuratzeari eta Gobernu Onari buruzko maiatzaren 17ko 5/2018 Foru Legea aldatzeko foru-lege proiektuari (11-25/LEY-00011) eta Nafarroako Toki Administrazioari buruzko uztailaren 2ko 6/1990 Foru Legea aldatzeko foru-lege proiektuari (11-25/LEY-00012).
3. Erabaki hau talde parlamentarioen eledunei jakinaraztea eta Nafarroako Parlamentuko Aldizkari Ofizialean argitara dadin agintzea.
Iruñean, 2022ko abenduaren 15ean
Lehendakaria: Unai Hualde Iglesias

